
KUMTESË PËR SHTYP 
Programi i USAID-it u ndihmon gjykatave në Maqedoni për të përmirësuar 
efikasitetin dhe punën e tyre  

Kënaqësia e shfrytëzuesve të gjykatave arriti 78% për gjyqet themelore të cilat morën pjesë në një pilot 
program të Projektit për Modernizim të gjykatave (PMGJ) të mbështetur nga Agjencia për zhvillim 
ndërkombëtar e Shteteve të Bashkuara të Amerikës (USAID). Kjo është rezultat i aplikimit të 
metodologjive të reja dhe më efektive për të përmirësuar efikasitetin e gjykatave, si dhe trajnim të stafit të 
gjykatave dhe përmirësimin e kushteve të realizuara në këto gjykata. Që nga fillimi i Projektit për 
modernizim të gjykatave të USAID-it,  dhjetë gjykata themelore morën pjesë në këtë pilot program. 
USAID është pjesë e misionit të ShBA-ve në Maqedoni.  

 “Gjatë pesë viteve të fundit, USAID përmes Projektit për modernizim të gjykatave ka investuar mbi 13 
milion dollarë për të mbështetur procesin e reformave gjyqësore në Maqedoni.”, tha drejtoresha e misionit 
të USAID në Maqedoni Patrisha Rajder në inaugurimin e bërë në Gjevgjeli me rastin e përmirësimit të 
ndërtesës së gjykatës. “Nga ajo shumë e përgjithshme, 2.8 milion janë harxhuar për të përmirësuar 
pajisjet dhe gjykatat, për tu rritur siguria dhe të përmirësohet teknologjia informative me qëllim që të 
promovohet efikasiteti i gjykatave dhe të rritet qasja e qytetarëve në to.”  

Projekti për modernizim të gjykatave punoi me Ministrinë e drejtësisë dhe drejtësinë për të realizuar 
reformat legjislative dhe strukturore për të adresuar dobësitë në drejtësi dhe për të tejkaluar pengesat 
kyçe procedurale për zgjidhje efikase dhe kohore të mosmarrëveshjeve dhe zbatim të vendimeve 
gjyqësore. Projekti përfundon më 30 shtator, 2007.  Disa nga arritjet më të mëdha të projektit janë:    

• Mbështetja për ligjësim të legjislacionit për përforcim të pavarësisë dhe efikasitetit të sistemit 
gjyqësor duke përfshirë Ligjin mbi buxhetin e pavarur të gjyqit, Ligjin për procedurë civile, 
Ligjin mbi vënie në zbatim të së drejtës, Amendamentet kushtetuese, Ligjin mbi gjykatat dhe 
Ligjin mbi këshillin gjyqësor;  

• Zvogëlimin e rasteve civile të mbetura të pazgjidhura për mbi tre vjet në pilot gjykatat për 
58%; 

• Themelim të Zyrës Administrative funksionuese të Këshillit për buxhet të gjykatave; 
• Automatizim të plotë të procesit të menaxhimit të buxhetit të gjykatave; 
• Kurse trajnimi, seminare, konferenca, turne studimi dhe diskutime publike për 5,519 

pjesëmarrës; 
• Themelim të trajnimit për stafin administrues të gjykatave; dhe 
• Zhvillim të një kuadri arsimues për stafin e gjykatës dhe jashtë tij.  

SHËNIME PËR REDAKTORËT: 
Populli amerikan, përmes USAID, ka investuar më shumë se 450 milionë dollarë në Maqedoni që nga viti 
1993. Aktualisht janë duke u zbatuar më shumë se 20 projekte me vlerë prej 30 milion dollarë në vit. Këto 
projekte kanë për qëllim të përkrahin kalimin e Maqedonisë kah një demokraci multietnike të bazuar në 
treg të lirë. Këto përfshijnë iniciativa për përshpejtimin e rritjes ekonomike, zhvillim të institucioneve 
demokratike dhe arsimimin e qytetarëve për një ekonomi moderne. USAID siguron ndihmë  humanitare 
në më shumë se 100 shtete. Për më tepër informata vizitoni http://macedonia.usaid.gov.   
  
 


